
Realizovana akcija kodnog naziva "Kasper"

Dana 16.12.2020.godine policijski službenici Uprave policije MUP-a Kantona Sarajevo su, pod nadzorom Kantonalnog tužilaštva Kantona Sarajevo i po naredbi Općinskog suda u
Sarajevu, realizovali  operativnu akciju kodnog naziva „KASPER“. U okviru realizacije planiranih aktivnosti izvršeni su pretresi na 12 lokacija na području Kantona Sarajevo. Prilikom
pretresa pronađeno je i oduzeto oko 1.2 kg opojne droge spid, oko 1.3 kg opojne droge marihuana, oko 90 grama opojne droge heroin, više predmeta za prepakivanje i preprodaju
opojne droge (vage i sl.), novac u iznosu od 900 KM, jedna poluautomatska puška, jedna automatska puška M56 sa 4 okvira municije, te 156 komada metaka različitog kalibra, jedna
ručna bomba, jedan pištolj sa pripadajućim okvirom i sedam komada metaka. Policijski službenici su, zbog postojanja osnova sumnje da su počinili krivično djelo iz člana 238. KZ F BiH
(neovlaštena proizvodnja i stavljanje u promet opojnih droga) lišili slobode lica: M.B. rođen 1978.godine, N.Š. rođen 1983.godine, M.S. rođen 1989.godine, E.T. rođen 1993.godine, A.S.
rođen 1994.godine, svi iz Sarajeva, dok su zbog postojanja osnova sumnje da su počinili krivična djela iz člana 238. KZ F BiH (neovlaštena proizvodnja i stavljanje u promet opojnih
droga), člana 371. KZ F BiH (nedozvoljeno držanje oružja ili eksplozivnih materija) i krivično djelo iz člana 74. ZONDINOIM-a, slobode lišeni N.M. rođen 1992.godine i E.M. rođen
1979.godine, obojica iz Sarajeva. Nakon izvršene kriminalističke obrade, lica E.T. rođen 1983.godine i N.M. rođen 1992.godine su, uz saglasnost dežurnog tužioca, otpušteni iz
službenih prostorija, dok je ostalih 5 lica predato na dalju nadležnost Kantonalnog tužilaštva Kantona Sarajevo.

